
Eidem, respondet ad transmissa.

1. Intellectis hiis, quae per tuas litteras et nuntios super
negotio... nostrae celsitudini nouiter intimasti, licet ex
hoc per te uberiorem effectum consequi speraremus,
de tuae tamen fidei constantia finaliter diffidere non
uolentes, ecce quod super negotio ipso... et..., fideles
nostros, ad te duximus destinandos, tuae fidelitati
mandantes, quatenus, quicquid ipsi pro parte nostra tibi
duxerint exponendum, indubitanter credas tamquam ab
ore nostro prolatum, reuerenter audias, et id efficaciter
exequaris.



